
Salah satu kaedah menabung dengan selamat ialah dengan 
menyimpan wang anda di bank. Ia paling selamat berbanding 
menyimpan di dalam tabung, almari atau lain-lain dalam rumah anda. 
Di samping keselamatan yang terjamin, pemilik akaun akan 
memperolehi pulangan daripada simpanan tersebut. Wang yang 
disimpan di dalam bank juga dijamin oleh Perbadanan Insurans 
Deposit Malaysia (PIDM). Bank perdagangan dan bank Islam 
merupakan institusi ahli PIDM, juga dikenali sebagai bank ‘ahli’. PIDM 
melindungi wang simpanan anda di bank dan akan membayar balik 
dengan segera simpanan yang diinsuranskan sekiranya berlaku 
kegagalan bank ahli. Perlindungan ini disediakan oleh PIDM secara 
automatik - tiada sebarang permohonan diperlukan untuk 
perlindungan ini.

Bolehkah kita membuka akaun bank untuk menyimpan wang? 
Semestinya boleh, dengan syarat kita mempunyai dokumen 
pengenalan diri yang sah. Dokumen pengenalan diri seperti sijil lahir 
dan kad pengenalan amatlah penting bagi rakyat Malaysia. Tanpa 
dokumen ini, urusan seperti pembukaan akaun bank dan lain-lain 
urusan rasmi tidak dapat dilaksanakan.  

